
L I B RO S

D
urante os anos da
universidade,todos
coñecimos xente

peculiar.Persoas que,unha
vez rematada a carreira,
nunca máis volvemos ver.
E co devalar do tempo, as
lembranzas vanse encetan-
do,mesturándose coa páti-
na doce que por veces a
memoria deita sobre o pa-
sado e co adobío con que o
maxín agasalla os bos re-
cordos. Este é, xustamente,
o punto de saída de Esta
historia. A segunda novela
de Xosé Monteagudo (que
se dera a co-
ñecer no
sistema
lite-

r a -
rio galego

tras gañar en
2002 o Premio Blanco
Amor con As voces da noti-
cia) preséntanos a un per-
sonaxe-narrador de me-
diana idade que, a partir
dunhas fotografías que olla
nunha libraría da Rúa do
Vilar en Compostela, lem-
bra a un mozo que coñe-
ceu na súa época de estu-
dante: Charli Gómez. Ti-
rando dese fío, decide co-
ñecer a fondo o devir vital
deste home coa intención
de escribir unha novela,
para debuxar coa palabra o
Santiago universitario dos
anos 80.

O xogo narrativo que
propón o autor comeza
xustamente neste punto.O
personaxe-narrador con-
tacta con dúas persoas que
viviron os anos estudantís
ben preto de Charli, Fer-

nando Garrido e Luís Troi-
tiño, que serán os lazarillos
do lector, mais tamén desa
primeira voz narrativa
(convertida agora en na-
rratario), no momento de
atravesar os axitados me-
andros da existencia do
protagonista.

A t a
aquí, todo en or-

de.Mais o personaxe de
Charli irá expandíndose li-
ña a liña, páxina a páxina,
case sen deixar lugar para
ningún outro elemento, de
xeito que chega a diluír,
practicamente, os outros
compoñentes da novela.
De feito, os datos achega-
dos sobre Garrido, Troiti-
ño e mesmo sobre o narra-
dor principal, son bastante
escasos e profundizan tan
pouco nestes caracteres,
que un receptor pouco
avezado, ou máis ben algo
despistado, pode facilmen-
te confundilos. Así, o espa-
zo –aínda que nomeado
con precisión- tan aprovei-
tado noutras obras litera-
rias para un maior afonda-
mento nel (sirvan a este
respecto como exemplo
textos de moi diferente fas-
quía,como Crime en Com-
postela de Carlos Reigosa,
Home sen nome de Suso de
Toro ou No ventre do silen-
cio de Méndez Ferrín), fica
aquí bastante desdebuxa-

do e pouco aproveitado. O
tempo, eses 80 xa mitifica-
dos, con banda sonora de
Alaska e Nacha Pop incluí-
da, entretécese co ambien-
te da época, artellando o
mosaico santiagués de en-
tón (e nalgúns casos tamén
de agora, a Compostela
bohemia fronte á Com-
postela burguesa, eterna
batalla) con bastante acer-
to.

A novela ten páxinas e
momentos sinalables:
Charli deixando libros na
rúa para que os atope un
namorado das letras e os
acolla baixo o seu brazo
(unha sorte de bookcros-
sing primixenio); Charli

receitando obras para cada
etapa vital, decidindo que
cada texto ten o seu espazo
e o seu intre para ser lido
(a literatura como cura-
ción, o xarabe de todo le-
traferido). Emporiso, o
problema atopámolo xus-
tamente aí: Charli. O pro-
tagonista non resulta ser,
como semella a intención
do autor (trasmitida qui-
zais a través dese persona-
xe que quere escribir unha
novela sobre el), ese home
fascinante e engaiolador
con vida trepidante que ao
único que se vende é á li-
berdade. Porque o certo é
que a súa existencia, sobre
todo conforme unha vai
avanzando na lectura da
súa historia, se torna a ca-
da paso máis monótona e
vai perdendo paulatina-
mente ritmo e emoción, o
que se deriva da falta de
acontecementos funda-
mentais que nela hai.Dicía
Herman Hesse que os li-
bros só teñen valor cando
conducen á vida e lle son
útiles. Esta historia diríxe-
se, sen dúbida, cara á vida
e cada lector e lectora po-
derá decidir se está escrita
para o seu momento e o
seu lugar.

MONTEAGUDO, Xosé,
Esta historia, Ed. Galaxia,
Vigo, 2006, 193 páxinas

Volvendo á Compostela dos 80

Montse Pena Presas

Unha historia 
sen forza N

un ventano da cu-
berta de Blúmsdei
de Cid Cabido,

aquel que arremeda o ollo
esquerdo do deseño pri-
mitivo dun demo con cor-
nos, ou algo así, percí-
bese claramente a
falta dunha madeira.
A madeira ausente
convértese deconta-
do nunha fírgoa que
permite entrever un
interior que descoñe-
cemos, ao que se nos
convida entrar nesta
proposta, mais que
atopamos detrás? O
inesperado, o que
destrúe con virulen-
cia os alicerces da no-
vela canónica ou tra-
dicional: tras o posi-
ble mundo inzado de
silvas que poida o
lector atopar tras a
fírgoa, tamén é doa-
do que se agoche un
labirinto conforma-
do por mil e unha
historias, mil e un
pensamentos, mil e
unha suxestións, co-
ma se das circunvolu-
cións do cerebro falá-
semos, e que permi-
ten transitar, por un
simple asociacionis-
mo de ideas, das ideas
dun científico ao pub
do Morrazo, do cine
norteamericano á hi-
potética tradución do tex-
to ao chinés ou francés,
mesmo o lector asiste
pampo á explicación dos
supostos problemas de
tradución que este texto
presentaría a aquelas lin-
guas.

O importante, daque-
la, non é a historia, ou his-
torias, que a priori non
existen como tales, ou tal-
vez si; senón o camiño
–neste caso articulado tras
pasar por moitos outros,
incluído o de Middelhar-
nis- que nos pode condu-
cir a ningures, ou que nos

pode conducir a cuestio-
narnos boa parte mesmo
da novela concibida dun
xeito tradicional.

Blúsmdei, é unha pro-
posta que, inevitabelmen-
te conduce ao monólogo
do último capítulo do Uli-
ses, a cargo de Molly Blo-
om, ou se se quere, ao fei-
to de que o libro de Joyce
transcorre nun único día
–como os acontecemen-

t o s
que se
relatan, ou
pretenden rela-
tar, neste volume-.
O libro homenaxea
de xeito implícito a pro-
posta anovadora de Joyce
e revela esa vinculación
non só no feito de asistir-
mos a un longuísimo mo-
nólogo, senón ao feito de
edificar o seu mercé ao re-
curso de escribir como se
pensa, de escribir como se
fala, potenciando a orali-
dade ao seu máximo ex-
poñente: a necesidade ex-
presiva e comunicativa,
dotada dun movemento
caótico, pero movemento
ao fin e ao cabo, enchoupa
ese proceso de reflexión
da voz narrativa-protago-
nista do que lle aconteceu
unha tarde-noite dun día
de maio de 2005: aparen-
temente perséguese sol-
ventar un affaire que
mantén cun personaxe
chamado Ángela Valvei,
mais iso é que o se preten-
de pois é aquí cando se
abre un suco infindo, un-
ha enxurrada de divaga-
cións e circunloquios que
finalmente secundarizan,
cuestionan e converten o
propio argumento en
anécdota.

Unha obra, así pois,
coa que Cid volve ao pri-
meiro plano de actualida-
de, aínda que nesta oca-

sión
a f o n -

dando nese
gusto polo anoni-

mato –xa non coñecemos
o seu aspecto, xa non se
explicita a súa obra ante-
rior, xa o autor se subsu-
me nun non-ser coa pre-
tensión de que o libro fun-
cione autonomamente,
cousa por outro lado ben
difícil para os que sabe-
mos da súa traxectoria na-
rrativa-, harmonizándoo
coa intención de procurar
transparentar mesmo o
tempo real que lle levou
ao autor escribir a novela.

Un texto que encerra,
claro é, boa parte do que o
caracteriza como narra-
dor: ironía, inconformis-
mo, provocación, humo-
rismo, tendencia ao politi-
camente incorrecto, des-
prexuizamento, desmitifi-
cación e moita
subversión, talvez máis
que nunca, nun intento de
derruba da concepción
máis convencional da no-
vela. Cid Cabido sitúase,
así pois, máis na periferia,
nunha periferia dinami-
teira e poderosa, con todo,
procurada á mantenta, e
hoxe máis que nunca ben
necesaria.

CID CABIDO, Blúmsdei,
Ed. Xerais,Vigo, 2006, 127
páxinas

De Blúmsdei
Cid Cabido en estado puro

Ramón Nicolás

O
tempo
entretécese co
ambiente e coa
banda sonora
da época

I
ronía,
inconformismo,
provocación,
tendencia cara ao
politicamente

incorrecto...


